
(Үстүндө) 2011-жылдын 13-октябрь күнү штаб-сержант Тина 
Таламантес Нижнечуйское кыштагындагы балдар үйүндө гүлдүү 
заколканы кыздын чачына тагууда. Таламантес МАБОС уюмунан 
(МТБнын тегерегиндеги коомчулукка жардам көрсөтүү коому) 
балдар үйүндөгү беседканы сырдоо, кайыр-садага катары берилген 
буюмдарды өткөрүп берүү жана балдар менен ойноо үчүн келген 
ыктыярчылардын бири. МАБОС уюмунун ыктыярчылары 2003-
жылдан баштап кыргызстандык уюмдарга жардам көрсөтүү үчүн 
кайрымдуулук иш-чараларына 50000 сааттан ашык убакытын 
бөлүштү.  
(Астында) 2011-жылдын 13-октябрь күнү штаб-сержант Тина 
Таламантес (сол жакта) жана катардагы улук аскер Эйприл Стинтон 
экөө Нижнечуйское кыштагынын мектеп-интернатындагы беседканы 
сырдашууда. 

Кучакташуулар, кол кысуулар, 

жылмаюуулар 
2011-жылдын 13-октябрь күнү Нижнечуйское балдар үйүнө келген АКШ 

аба күчтөрүнүн алты аскер кызматкерин балдар танапис учурунда жан-дили 

менен тосуп алышты. Алар америкалык аскер кызматкерлерине кучактарын 

жайып, алардын колдорун кысышып, өздөрүнүн жылуу мамилесин 

«тартуулашты». 

МТБнын аскер кызматкерлери, МАБОС уюмунун (МТБнын тегерегиндеги 

коомчулукка жардам көрсөтүү коому) ыктыярчылары, бул мектеп-интернатына 

балдар аянтчасындагы жабдуулар менен беседканы сырдоо, белекке берилген 

буюмдарды өткөрүп берүү жана балдар менен ойноо үчүн барып келишти. 

МАБОС – Транзиттик борбордун тегерегиндеги коомчулукка жана 

мекемелерге жардам көрсөтүү үчүн 2003-жылы негизделген уюм. 

Нижнечуйское кыштагындагы мектеп-интернаты МАБОС уюму жардам 

көрсөткөн эки балдар үйүнүн бири болуп эсептелет. 

Катардагы улук аскер Эйприл Стинтон Нижнечуйское кыштагындагы 

балдар үйүнө жардам берген МАБОС коомунун ыктыярчылар тобунун 

жетекчиси. Ал өзү бул балдар үйүнө беш жолу барып келген. 

- Мен балдар үйүнө барууларды уюштуруу жана МАБОС коому менен 

балдар үйүнүн ортосундагы мамилелерди өнүктүрүү үчүн жооп берем. Бул 

иштин негизинде биз алар эмнеге муктаж экендигин же кандай жардам алууну 

каалагандыгын билип турабыз, - деди Стинтон айым, 376-экспедициялык 

коопсуздук кызматынын кызматкери. 

Эгер балдар үйү окуу куралдарына, кийим-кечекке, гигиена каражаттарына 

же башка нерселерге муктаж болсо, анда Стинтон айым зарыл каражаттарды 

жеткирип берүү үчүн колунан келгендин баарын жасайт. Ал Нижнечуйское 

кыштагындагы балдар үйүнө жардам берген ыктыярчылар тобунун жетекчиси 

болуп турган кезде балдар үйүнө жууркандар жана эки кир жуугуч машина 

белекке берилип, тамак-аш жасоочу мештерди сатып алуу үчүн акча 

каражаттары чогултулган жана башка чакан долбоорлор ишке ашырылган. 

- Азыр биз бекитүү процессин күтүп аткан чоң долбоорлорго өтүүнүн 

астында кээ бир чакан иштерди бүтүрүп жатабыз, - деди Стинтон айым. 

Стинтон балдар үйү менен иштей баштаганда, балдар жайкы каникулда 

жүрүшкөн. Ошондуктан МАБОС коомунун ыктыярчыларынын балдар менен 

ойноого мүмкүнчүлүгү болгон жок, бирок алар мектептин жана жатаканын 

дубалдары менен полдорун сырдап берүүгө убакыттарын бөлүшкөн. 

- Менимче, биздин ыктыярчы катары жардам берген иш-чарабыздын эң 

кызыктуу бөлүгү балдар менен таанышканыбыз болду, - деди Стинтон айым. – 

Мен аскердик кызматка чейин балдар менен иштечүмүн, ошондуктан алар мен 

үчүн абдан кымбаттуу. Менин көңүлүм чөккөн күндөр болуп класска 

киргенимде маанайым ошол замат көтөрүлөт, анткени балдар мага кубаныч 

тартуулашат. 

Ыктыярчылар тобунун дагы бир жетекчиси штаб-сержант Тина Таламантес 

дагы балдарды абдан жакшы көрөт. Бул анын балдар үйүнө экинчи жолу барып 

келиши эле. Ал балдарга белек алып келем деп, кыздар үчүн чачка такчу 

заколка, ал эми балдар үчүн кичинекей топторду сатып берди. 

- Мен алар үчүн жагымдуу нерсе жасайын дедим, анткени алардын көңүлүн 

жөнөкөй нерселер да көтөргөнүн билем, - деди Таламантес айым, 376-

экспедициялык коопсуздук кызматынын кызматкери. – Бүгүн мен балдар 

менен жолуккан биринчи күн болду. Мен алардын кубанганын жана бактылуу 

жүздөрүн көрүп чоң ыракат алдым. 

МАБОС коомунун ыктыярчылары балдарга жана балдар үйүнө жардам 

берүү үчүн бөлгөн убактысы менен күч-аракеттери байкалбай же бааланбай 

калган жок. 

- Сиздер ар келген сайын балдар сиздерди биринчи ирет көргөндө 

кубангандай жылуу тосуп алышат, - деди Нижнечуйское кыштагындагы балдар 

үйүнүн мүдүрү. 

Аягында, америкалык аскер кызматкерлер кетээрдин астында, баардык 

балдар жапырт «ыракмат!» деп кыйкырышты.  

2011-жылдын 17-ноябрь күнү «Манас» эл аралык аба 

майданындагы Транзиттик борбордун финансылык 

ишмердүүлүгүнүн ачыктыгын камсыз кылуу кеңешинин 13 мүчөсү 

МТБга келип кетишти. 

Жолугушуу учурунда кеңештин мүчөлөрү Афганистандагы эл 

аралык аракеттерди колдогон Транзиттик борбордун миссиялары 

тууралуу жалпы маалымат алышты. Ал миссиялар төмөнкүлөрдөн 

турат: абада учактарга май куюуу, жүк жана аскер күчтөрүн ташуу, 

жана Кошмо Штаттар менен Кыргыз Республикасынын 

ортосундагы өнөктөштүк мамилелерди өнүктүрүү. Ошондой эле 

алар Транзиттик борборду айланып, аткарылган миссияларды өз 

көздөрү менен көрүүгө жана борбор жөнүндө суроолорун берүүгө 

мүмкүнчүлүк алышты.  

2011-каржы жылында Транзиттик борбордун ижара төлөмдөрү, 

жергиликтүү компанияларга ыйгарылган контракттар, 

гуманитардык жардам көрсөтүү жана башка иш-аракеттери аркылуу 

Кыргызстанга тийген экономикалык таасири 151 млн. АКШ 

долларын түздү. 

МТБнын астындагы кеңеш 13-сентябрь күнү Кыргыз 

Республикасынын Президенти Роза Отунбаеванын демилгеси менен 

Транзиттик борбор үчүн берилген төлөмдөр кандай пайдаланылып 

жаткандыгын байкоо үчүн түзүлгөн. Бул байкоочу топтун алдында 

бир жылдык отчетун басып чыгаруу жана өзүнүн ишмердүүлүгү 

тууралуу коомчулукка айтып берүү милдети турат. 

- Кеңештин мүчөлөрүнүн келип кетиши, кеңеш өзү, Транзиттик 

борбор менен Кыргыз Республикасынын бул жердеги биздин иш-

аракеттерибиздин ачыктыгын камсыздоо боюнча биргелешкен 

кызматташтыгын улантуу үчүн жакшы мүмкүнчүлүк берет, - деди 

Транзиттик борбордун директору полковник Жеймс Жекобсон. – 

Мен ортобуздагы кызматташтык мамилелер мындан ары да улана 

берет ишенем. 

АКШнын Бишкектеги элчилигинин официалдуу өкүлдөрү да 

бул жолугушууга келишти. 

- Биз Кыргызстандын бюджетинин ачыктыгын колдойбуз жана 

МТБ финансылык ачыктыкты камсыздоо кеңешинин мүчөлөрүн кабыл алды  

2011-жылдын 17-ноябрь күнү «Манас» эл аралык аба майданындагы 
Транзиттик борбордун финансылык ишмердүүлүгүнүн ачыктыгын 
камсыз кылуу кеңешинин 13 мүчөсү МТБга келип кетишти.  

Транзиттик борбор үчүн АКШнын өкмөтү тарабынан берилген 

каражаттардын Кыргызстандын элине пайдасы тийүүсүн каалайбыз, - 

деди АКШнын элчилигинин саясый-экономикалык бөлүмүнүн жетекчиси 

Дэйвид МакКормик мырза. 

«Манас» эл аралык аба майданындагы Транзиттик борбор 2001-

жылдын декабрь айында ачылган. Борбор эл аралык аракеттердин 

алкагында «Майтарылбас эркиндик» операциясына катышкан аба 

унааларына куюлган майдын жалпы көлөмүнүн болжол менен 30 пайызын 

камсыздайт. Ошондой эле ал Афганистанга жөнөп же ал жактан кайтып 

жаткан коалияциянын күчтөрүн жана жүктөрүн ташыган негизги 

транспорттук жана логистикалык түйүн болуп эсептелет. Транзиттик 

борбордо 1500дөй америкалык аскерлер менен жарандык кызматкерлер 

жана 700 Кыргыз Республикасынын жарандары иштешет.  

МТБга күйүүчү май ташуу боюнча жаңы келишим  

(Үстүндө) 2011-жылдын 19-ноябрь күнү 1-класстагы катардагы аскер Иян Эндрю 
Газпромнефть-Аэро Кыргызстан компаниясы Транзиттик борборго ташып келген 
алгачкы күйүчүү майды кабыл алуу актын алууда. Күйүүчү май ташуу келишими боюнча 
Транзиттик борбор аталган компаниядан керектелүүчү майдын 90 пайызын алып турат. 

 
(Оң жакта) 2011-жылдын 19-ноябрь күнү 1-класстагы катардагы аскер Иян Эндрю 
Газпромнефть-Аэро Кыргызстан компаниясы Транзиттик борборго ташып келген 
алгачкы күйүчүү майды кабыл алуунун астында күйүүчү майдын үлгүсүнүн сапатын 
тестирлөөдө. Бул келишим тууралуу 2011-жылдын 27-сентябрь күнү жарыяланган.   



МТБ финансылык ачыктыкты камсыздоо кеңешинин мүчөлөрүн кабыл алды  

(Үстүндө) 2011-жылдын 22-ноябрь күнү 
МТБда өткөн маалымат алмашуу иш-
ч а р а с ы  у ч у р у н д а  К ы р г ы з 
Республикасынын подполковниги 
Азамат Курманалиев жарылгыч 
заттардын үлгүлөрүн кароодо.  

Жарылгыч заттарды, биологиялык жана башка 
коркунучтарды зыянсыздандыруу боюнча америкалык 

жана кыргыз эксперттеринин ортосундагы машыгуу 

(Үстүндө) Машыгуу учурунда штаб-сержант Мэт Лизерман (жашыл формачан) Кыргыз Республикасынын 
жоокерине жана жарылгыч заттарды зыянсыздандыруу боюнча коллегасына шектүү баштыктын жанына 
рентген аппаратын туура коюууга жардамдашууда. Кыргыз Республикасынын Өзгөчө кырдаалдар, Коргоо жана 
Ички иштер министрликтеринин өзгөчө кырдаалдар боюнча адистери химиялык, биологиялык, радиологиялык, 
ядердик жана жарылгыч заттарды зыянсыздандыруу жана утилизациялоо боюнча биргелешкен машыгууга 
өздөрүнүн америкалык коллегалары менен кошо катышышты. 

     2011-жылдын 22-ноябрь күнү Кыргыз Республикасынын Өзгөчө 
кырдаалдар, Коргоо жана Ички иштер министрликтеринин өзгөчө 
кырдаалдар боюнча адистери химиялык, биологиялык, 
радиологиялык, ядердик жана жарылгыч заттарды зыянсыздандыруу 
жана утилизациялоо боюнча биргелешкен машыгууга өздөрүнүн 
америкалык коллегалары менен кошо катышышты. 

Аталган машыгуу мурунтан уланып келген тажрыйба жана 
маалымат алмашуу боюнча өнөктөштүк программасынын алкагында 
өттү. Бул иш-чара кыргыз адистерин АКШ аба күчтөрү колдонгон 
химиялык, биологиялык, радиологиялык, ядердик жана жарылгыч 
заттарды зыянсыздандыруу жана утилизациялоо тактикасы, 
методдору жана процедуралары менен тааныштырат. 

Машыгуунун сценарийи боюнча чалгындоо кызматынын 
маалыматына ылайык экстремисттик топ бомба жасоо үчүн 
колдонгон турак үйдү текшерүү үчүн химиялык, биологиялык, 
радиологиялык, ядердик жана жарылгыч заттарды зыянсыздандыруу 
жана утилизациялоо боюнча адистердин бириккен топтору 

жөнөтүлдү. Жарылгыч заттарды зыянсыздандыруу тобу жарылгыч 
заттардын жана радиоактивдүү материалдардын бар же жоктугун текшерүү 
үчүн үйгө робот менен кошо кирди. Андан соң алар шектүү баштыкты 
рентген нурлары менен изилдөө максатында атайын адистердин тобун 
жөнөтүштү. 

Кыргыз Республикасынын Куралдуу күчтөрүнүн подполковниги Азамат 
Курманалиев, жарылгыч заттарды зыянсыздандыруу боюнча тажрыйбасы 
бар Коргоо министрлигинин башкы инженери, мындай тажрыйба алмашуу 
иш-чаралары пайдалуу деп эсептегенин айтты. Курманалиев мырза 
жарылгыч заттарды зыянсыздандыруу адистигине орус аскерлери менен 
бирге окугандыгы тууралуу да бөлүштү. 

- Мен бул жакка келип, ортобузда окшоштуктар да, айырмачылыктар да 
бар экендигин көрдүм. Мисалы, силер жасаган көп нерселер мен окуп, 
үйрөнгөндөн айырмаланат экен, - деди ал. – Мен кээ бир ыкмаларды жана 
негиздерди алып биздин адистерди даярдоо боюнча окуу программабызга 
киргиздим. Ошондуктан мындай тажрыйба алмашуу иш-чараларынын 
мааниси чоң. 

АКШ аба күчтөрүнүн аскерлери аскердик 
даярдоо усулдары менен бөлүшүүдө  

   2011-жылдын 10-ноябрь күнү Кой-Таш айылындагы Сержанттар 
мектебинин жоокерлери менен МТБнын аскер кызматкерлери 
профессионалдык аскердик даярдоо программасынын усулдары 
менен алмашуу үчүн жолугушту. Бул иш-чара учурунда АКШ аба 
күчтөрүнүн аскерлеринин лидерлик программасынын сабак өтүү 
ыкмаларына жана төрт негизги сабакка көңүл бурулду. Ал сабактар 
төмөнкүлөрдөн турат: экспедициялык аба күчтөрүнүн аскери, аба 
күчтөрүнүн аскер супервайзери (жетекчиси), аскердик 
профессионализм жана супервайзердин байланыш жана мамиле 
түзүүсү.  

2011-жылдын 10-ноябрь күнү өткөн аскердик даярдоо ыкмалары 
менен алмашуу иш-чарасы учурунда старшина Айзада Шамырканова 
аскер жетекчисинин байланыш жана мамиле түзүү ыкмалары боюнча 
көнүгүүнү үнүн чыгарып окуп жатат. Шамырканова айым Кой-Таш 
айылындагы Сержанттар мектебинде окутуучу. 



2011-жылдын 15-ноябрь күнү МТБда өткөн жарылгыч 
заттарды издөө боюнча машыгуу учурунда 
подполковник Наталья Балаврикова кызматчы ит 
Агатка буйруктарды берүүдө.. 

Кызматчы иттердин машыгуусу  

2011-жылдын 15-ноябрь күнү МТБда өткөн машыгуу учурунда кызматчы ит Агат бекитилген 
жарылгыч заттарды жыттап издеп жаткан кезде подполковник Наталья Балаврикова анын артынан 
ээрчип баратат. Балаврикова айым жана бельгиялык малинуанын тукуму кызматчы ит Агат экөө 
Кыргыз Республикасынын Улуттук коопсуздук мамлекеттик комитетинде кызмат өтөшөт. 

     Кыргыз Республикасынын Улуттук коопсуздук мамлекеттик 
кызматынын кызматчы иттерин машыктыруу программасы боюнча 3 жыл 
иштеген 376-экспедициялык коопсуздук кызматынын аскердик кызматчы 
иттердин машыктыруучусу Джо Виллалобос Кошмо Штаттарга 
кайрылууга даяр турат. 
     Джо Виллалобос бул программага Транзиттик борборго 2008-жылы 
дайындалгандан баштап катышып келет. Ал УКМКнын көп кызматчы 
иттерин күчүк кезинен бул программага тандап берип, ал иттердин 
күчтүү профессионал кызматчы ит катары өсүшүнө чоң салымын кошкон.   

Бул программа беш жыл мурун УКМКнын өкүлдөрү Транзиттик 
борбордун аскердик кызматчы иттердин машыктыруучусунан ушундай 
программа түзүп берип, жардам көрсөтүүсүн суранышканда түзүлгөн. 
УКМК Кыргыз Республикасынын Президентинин жана башка чоң 
мамлекеттик кызматкерлердин коопсуздугун камсыздайт. 
     - Биз кызматчы иттерди машыктыруу боюнча эксперт болуп, бул 
ишмердүүлүк менен көптөн бери шугулдангандыктан алар бизге келип 
кеңеш сурашты, - деди Калифорния штатындагы Сангер шаарынан 
келген Виллалобос мырза. 

Кыргыз Республикасынын подполковниги Наталья Балаврикова бул 
программага башынан баштап катышып келген.  

Башта бул программанын алкагында эки гана кызматчы ит болгон, ал 
эми бүгүн сегиз ит тарбияланууда, - деди Балаврикова айым. 

Кыргыз Республикасынын өзүнүн кызматчы иттерди машыктыруучу 
мектеби жок. 

- Бизде кызматчы иттерди жарылгыч заттарды издөөгө үйрөтө турган 
эч кандай программалар же атайын машыктыруучулар болгон эмес, - 
деди Балаврикова айым. – Ошондуктан биз бул программанын ачылып, 
азыркыга чейин иштеп жатканына абдан ыраазыбыз. Биздин өлкөдөгү 
террористик чабуулдарды алдын алуу үчүн атайын эксперттер 
тарабынан машыктырылган бул күчүктөр биз үчүн чоң мааниге ээ. 

Америкалык жана кыргыз машыктыруучулар жумасына эки жолу 
атайын көгүнүүлөрдү жасап турушат. 
- Машыктыруучулар чогулган сайын эки жак тең бири-биринен жаңы 
нерселерди үйрөнүшөт, - деди Виллалобос мырза. – Дайыма топтун 
мүчөлөрүнүн бирөөсүндө ал башкаларга үйрөтө ала турган бир 
тажрыйбасы болот. Биз алардын тажрыйбасынан үйрөнөбүз, ал эми 
алар бизден үйрөнүшөт. Мындай тажрыйба алмашуулардын максаты 
кызматчы иттердин кесиптик жөндөмдөрүн илгерилетүү болуп 
эсептелет. 

2011-жылдын 15-ноябрь күнү МТБда өткөн машыгуу учурунда 
штаб-сержант Мэри Бойер жана анын кызматчы ити Томи 
экөө автоунаанын  ичинен жарылгыч заттарды издешүүдө. 
376-экспедициялык коопсуздук кызматынын жана УКМКнын 
машыктыруучулары иттердин профессионалдык даярдыгын 
бир калыпта кармап туруу үчүн жумасына эки жолу түрдүү 
көнүгүүлөрдү аткарып турушат. 



Коомчулук 
менен 

мамилелер  

2011-жылдын 26-октябрь күнү өткөн музыкалык тажрыйба алмашуу иш-
чарасы учурунда 1-класстагы катардагы аскер Даррин Забински 
синтезатордо музыка ойноп аткан кезде  Куренкеев атындагы музыкалык 
мектептин окуучулары аны коштоп ырдашууда. МТБнын аскер 
кызматкерлери музыкалык мектепке балдар үчүн аспаптарда ойноп берүү 
жана алардын таланттарын жана музыкалык жөндөмдөрүн көрүү үчүн 
барып келишти. 

2011-жылдын 25-октябрь күнү Бишкектеги чоң энелер үчүн атайын 
уюштурулган түшкү тамактануу учурунда Вера Вольф айым АКШнын 
кургактагы күчтөрүнүн адиси Жейна Маркс-Ренч менен тех.сержант Тимоти 
Данкеге өзүнүн сүрөттөрүн көрсөтүүдө. МАБОС коомунун мүчөлөрү Бишкекке 
айына эки жолу барып, ушундай чоң энелер менен жолугуп турушат. 

2011-жылдын 11-ноябрь күнү мастер-сержант Жормейн 
Тейт (үстүндө, сол жакта) Бишкектеги Кыргыз жүрөк 
хирургиясы жана органдарды трансплантациялоо илимий-
изилдөө институтундагы балдардын сүрөт тартып 
атканын карап турат. Тейт жүрөк хирургиясы бөлүмүндө 
жаңы терезелерди орнотууга жардам көрсөткөн жана 
балдардын операцияларына каражат топтоп берген 
МАБОС (МТБнын тегерегиндеги коомчулукка жардам 
көрсөтүү коому) уюмунун мүчөсү. МАБОС – Транзиттик 
борбордун тегерегинде жайгашкан коомчулукка жана 
мекемелерге кайрымдуулук жардам көрсөткөн  жеке уюм. 

2011-жылдын 27-октябрь күнү МТБда өткөн 
диний кызмат бүткөндөн кийин капеллан 
(подполковник)  Стивен Томпсон (сол 
жагында) пастор Антон Бердников (ортосунда) 
менен сүрөткө түшүүдө. Бишкекте пастор 
болуп иштеген Бердников мырза Транзиттик 
борборго Томпсондун чакыруусу менен келип, 
жергиликтүү чиркөөдө эки жолу диний кызмат 
өткөрдү. Ал эми Томпсон мырза айдын 
башында Бишкектеги чиркөөдө үгүттөө сөзүн 
сүйлөп, насаатын айтып кайткан. 

2011-жылдын 18-октябрь күнү Фрунзе-1 авиабазасында Кыргыз 
Республикасынын аба күчтөрүнүн аскерлери менен кошо уюштурулган 
футбол мелдеши учурунда АКШнын кургактагы күчтөрүнүн сержанты 
Жошуа Дайс топту дарбазага киргизбей тосуп калуу аракетин көрүүдө.  



2011-жылдын 14-октябрь күнү Бишкекте өткөн америкалык 
ресурстук борбор уюштурган Аялдар клубунун жолугушуусу 
учурунда МТБнын аскер кызматкерлери жаңы кыргызстандык 
достору менен чогуу сүрөткө түшүшүүдө. «Америкалык бурч» деп 
аталган бул программа Кыргызстанда 2003-жылдан баштап иштеп, 
америкалыктар менен кыргыз элинин ортосундагы өз ара 
мамилелерди илгерилетүүдө. 

Кыргыз жана америкалык аялдар клубунун мүчөлөрү достук мамилелерди түзүшүүдө  

     Кайсыл жерде болбосун бир нече аял жолугуп калса дайыма 
сүйлөшкөнгө жана ой бөлүшкөнгө тема табылчудай көрүнөт. Ушул идея 
америкалык аял аскер кызматкерлери менен кыргыз айымдарынын америкалык 
ресурстук борбордо өткөн Аялдар клубунун жолугушусунда ишке ашты. 

Аялдар клубун баштоо идеясы Баялинов атындагы китепканасынын 
директорунун орун басары тарабынан сунушталганын Бишкектеги АКШ 
элчилигинин коомдук дипломатия бөлүмүнүн кызматкери Робин Соломон айтты.   

- Китепкананын директору Бишкектеги аялдар америкалык аялдар менен 
өздөрүнүн кесиптик, жеке жана үй-бүлөлүк тажрыйбалары тууралуу сүйлөшүүнү 
каалап атышканын бизге айтты, - деди Соломон. – Аялдар клубунун 
жолугушуулары ийгиликтүү өтүп атканы муну далилдеп турат. Ошол эле 
мезгилде бул «Америкалык бурч» программасы ишке ашырууга умтулган элдик 
дипломатиянын эң жакшы үлгүсү. 

«Америкалык бурч» аттуу программа Кыргызстанда 2003-жылы Бишкектеги 
АКШ элчилиги менен жергиликтүү институттардын ортосунда кызматташтык 
түзүү үчүн ачылган. Америкалык бурч – бул бүгүнкү күндөгү Кошмо Штаттар 
тууралуу жеткиликтүү маалымат берүү аркылуу америкалыктар менен кыргыз 
элинин ортосундагы өз ара түшүнүшүүнү илгерилетүү үчүн түзүлгөн атайын 
америкалык стилде жасалгаланган маалымат ресурстук борбор. 

Бул долбоордун уникалдуу аспекти, тагыраак айтканда башка элдин 
маданиятын жакындан таануу мүмкүнчүлүгү, улук лейтенант Таина Монтоянын 
клубдун мүчөсү болуп кирүүсүнө түрткү болду. Ал клубдун эки жолугушуусунда 
болуп, мындай тажрыйбаны абдан жактырганы тууралуу бөлүштү. 

- Мен бул долбоорго катышып жатып достук мамилелерди түзүүгө жана 
жаңы досторумдун ишенимине ээ болууга мүмкүнчүлүк түзүлгөнүн жактырдым, - 
деди Монтоя айым. – Алар көнүшүп калгандан кийин ачылышып, бизге кызыктуу 
салттар жана жөрөлгөлөр тууралуу айтып берип, ал салттар жөнүндө өздөрү 
эмне деп ойлогону менен бөлүшө башташты. Мындай маалыматты Транзиттик 
борбордо жүрүп билүүгө же китептерден окуп алууга мүмкүн эмес. 

Жолугушуу бүткөн соң кээ бир салттар боюнча айырмачылыктарга карабай, 
аялдар клубунун мүчөлөрүнүн ортосунда алар биринчи ойлогондон көп 
окшоштуктар бар экендиги маалым болду. 

“Манастагы” Транзиттик борбордун экономикалык таасири (2011-жылдын 1-декабрына карата) 
Түз сарпталган акча каражаттары 2009КЖ 2010КЖ 2011КЖ 2012КЖ башына карата 

Дипломатиялык нота боюнча кыргыз 
өкмөтүнө берилген төлөмдөр $26,620,000  $60,000,000  $60,000,000  $15,000,000  
“Манас” эл аралык аба майданына берилген 
төлөмдөр: $22,999,039     

- Ижарага алуу, пропусктар  жана 
коммуналдык тейлөө  $4,029,091  $7,817,140  $2,051,469  
- Учакты кондуруу, учактар туруучу жай, 
кызмат көрсөтүүлөр үчүн төлөмдөр  $21,157,571  $19,460,590  $1,396,882 

Аба майданын жакшыртууга жумшалган 
сумма $30,600,000  $0  $0  $1,522,021 
КыргызАэроНавигацияны жакшыртууга 
сарпталган сумма  $0  $0  $30,000,000 $0 

Ыйгарылган контракттар: $24,601,908  $42,790,517 $30,916,871 $4,321,476 

(эмерек, cпорт жабдуулары, тетиктер, 

имараттар, ремонт, жол оңдоолор, 
ландшафттык иштер, таштандыларды 

жыйноо, транспортту ижарага алуу)     
Тылды камсыздоо агенттиги тарабынан 
Газпромнефть-Аэро Кыргызстан ташыган 
күйүүчү май үчүн төлөмдөр     $6,800,000 
Ижарага алуу (“Манас” аба майданы менен 
эмес) $81,562  $66,596  $120,698   
Гуманитардык жардам көрсөтүү 

долбоорлору  $1,700,000  $2,273,488  $823,634 $264,226 

Арадагы түз сарпталуучу акча 

каражаттары $106,602,509  $130,317,263  $149,138,933 $31,356,074 

Кыйыр төлөмдөр     
Аскер кызматкерлеринин дүкөндөр, кафелер, 
музейлерге барганда короткон акча каражаттары $1,037,530  $1,161,743  $1,427,396 $368,469 

Арадагы кыйыр төлөмдөрдүн 

баардыгы $1,037,530  $1,161,743  $1,427,396 $368,469 

     

Бирдиктүү экономикалык натыйжа $107,640,039  $131,479,006  $150,566,329 $31,724,543 


